ՀԻՄՆԱՎՈՐՈՒՄ

«Հայաստանի Հան​րապետության 2019 թվա​կանի պետական բյուջում և Հա​յաս​տանի Հանրապետության կառա​վա​րու​թյան 2018 թվականի դեկտեմբերի 27-ի N 1515-Ն որոշ​ման մեջ փոփոխություններ և լրացումներ կա​տա​րելու մասին» ՀՀ կառավարության որոշման նախագծի

1. Անհրաժեշտությունը. ՀՀ կառավարության վերը նշված որոշման նախագծի (այսու​հետ` Նախագիծ) ըն​դու​նումը պայմա​նավորված է  ՀՀ ՊՆ համակարգում պայմանագրային զինվորական ծառայողներին՝ պայմանավորված զինվորական ծառայության առանձնահատկությունների հետ, ծառայության առանձնահատուկ տեսակի և դրա դիմաց հավելավճարի լրացուցիչ մի​ջոց​ներ նախատե​սելու անհրա​ժեշտությամբ:

  2. Ընթացիկ իրավիճակը և խնդիրները. Զինվորական ծառայության և զինծառայողի կարգավիճակի մասին ՀՀ օրենքով զինվորական ծառայությունը սահմանված է որպես պետական ծառայության հատուկ տեսակ, որին բնորոշ է սահմանված ռեժիմով, սկզբունքներով և որոշակի սահմանափակումներով ծառայողական պարտականությունների կատարումը:


ՀՀ կառավարության քաղաքականությունը ներկայումս միտված է զինվորական ծառայության գրավչության բարձրացմանը և զինծառայողների սոցիալական արտոնությունների ու երաշխիքների ընդլայնմանը, որում առաջնահերթ տեղ է տրվում դրամական ապահովությանը՝ որպես զինծառայողների նյութական և նրանց կողմից ծառայողական պարտականությունների կատարումը խթանելու միջոց:

3. Տվյալ բնագավառում իրականացվող քաղաքականությունը. ՀՀ կառավարության առաջիկա 5 տարիների ծրագրով սահմանված զինծառայողների համար ծառայության բարենպաստ պայմանների և արժանի վարձատրության ապահովման քաղաքականությունից ելնելով ՀՀ ՊՆ համակարգի զինծառայողների դրամական ապահովության չափերի շարունակական ավելացումը:

Այդ մասով առկա է նաև ՀՀ վարչապետի քաղաքական հայտարարությունը:
         4. Կարգավորման նպատակը և բնույթը. Նախագծի նպատակն է ՀՀ 2019 թվա​կանի պետական բյուջում և ՀՀ կառավարության ս.թ. դեկտեմբերի 27-ի N 1515-Ն որոշ​ման մեջ ավելաց​նել 1169 ծրագրի «11001. Ռազմական կարիքների բավարարում» միջոցառման գծով ծախսն ավելացնել 5,560.9 մլն դրամով, որը կապահովի ՀՀ ՊՆ համակարգի պայմանագրային զինծառայողների դրամական ապահովության հիմնական չափի (պաշտոնային դրույքաչափ և ամսական լրավճար) ավելացում՝ միջինը 10 %–ով:
5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ ֆինանսների և պաշտպանության նախարարությունների կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

       Վերը նշված նախագծի ընդունման արդյունքում ՀՀ 2019 թվականի պետական բյուջեի եկա​մուտների և ծախ​սերի ծրագրային ցուցանիշները կավելանան 5,560.9 մլն դրամով: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Նորմատիվ իրավական ակտերի  մասին» ՀՀ օրենքը, «Հայաստանի Հան​րապետության 2019 թվա​կանի պետական բյուջեի մա​սին» ՀՀ օրենք և ՀՀ կառավարության 2018 թվականի դեկտեմբերի 27-ի  N 1515-Ն որոշումը:
